


                                                           

 

 
 

KONTRATA SOCIALE 2023 – 2027 
BASHKIA DURRËS 

 

Përballja e Ofertave Politike (POP), është një nismë  e rrjetit të 12 organizatave të shoqërisë civile 

shqiptare, të cilat punojnë në 12 bashki të Shqipërisë. Në bashkinë Durrës, Kontrata Sociale dhe 

monitorimi i saj realizohet nga “Qendra e Zhvillimit të Shoqërisë Civile” (CSDC). CSDC promovon 

dhe mbështet zhvillimin e shoqërisë civile në rajonin e Durrësit përmes mbështetjes, mobilizimit 

dhe duke sjellë së bashku aktorët më të rëndësishëm nga shoqëria civile dhe qeverisja vendore. 

CSDC është shumë efektive në koordinimin dhe fuqizimin e organizatave të shoqërisë civile dhe 

aktorëve të rajonit të Durrësit, duke u fokusuar tek të rinjtë dhe barazia gjinore. 

Kontrata sociale hartohet nga POP në çdo fushatë elektorale gjatë Zgjedhjeve Vendore në 
Shqipëri. Hartimi i Kontratës Sociale bazohet në takime me qytetarë të grupeve të ndryshme dhe 
bazuar në një metodologji për të marrë mendimet dhe prioritetet e tyre.  

Në hartimin e kontratës sociale 2023-2027, janë marrë parasysh kërkesat dhe nevojat e grupeve 
të ndryshme të qytetarëve brenda territorit të Bashkisë së Durrësit, me një fokus të veçantë për 
grupet e cenueshme.  

Kontrata sociale prezantohet te të gjithë kandidatët për kryetar bashkie gjatë periudhës së 
fushatës elektorale.  

PRIORITETET KRYESORE 

Prioriteti 1. Forcimi i demokracisë vendore dhe avancimi i agjendës së integrimit evropian në 
nivel vendor 

• Krijimi i një strategjie të re në shpërndarjen e informacionit, kryesisht për ato që lidhen 
ngushtësisht me interesat e qytetarëve dhe ndikimin e jetës së tyre, si: programet e 
ndryshme të nxitjes së punësimit, biznesit, strehimit etj. 

• Faqe interneti lehtësisht e aksesueshme, e përditësuar me të gjitha informacionet e 
nevojshme. 

• Vendosja e disa këndeve informuese (info points) të digjitalizuara në pika strategjike të 
qytetit, me qëllim informimin e qytetarëve, kryesisht vizitorëve vendas dhe të huaj.  

• Fuqizimi i mekanizmave komunitarë të përfaqësimit: 
o Këshilli Vendor i Rinisë dhe ndikimi i tij në politikat vendore për të rinjtë. Fuqizimi 

i Këshillave vendorë lokalë si mekanizma konsultues dhe monitorues të 
politikave rinore. 

o Këshilli Vendor i Sigurisë Publike. 

• Ofrimi i shërbimeve online paralelisht me shërbimet tradicionale të sportelit, për të 
siguruar që të gjithë anëtarët e komunitetit të kenë akses në shërbimet e nevojshme, 
pavarësisht nga mosha apo statusi i tyre ekonomik. 



                                                           

 

• Publikimi i njoftimeve për 
mbledhjet e Këshillit Bashkiak, të paktën 10 ditë përpara mbledhjes, në përputhje me 
kuadrin ligjor, për rritjen e transparencës dhe nxitjen e pjesëmarrjes së publikut në 
proceset vendimmarrëse. 

 
Prioriteti 2.  Drejtësia Sociale 

● Ndërtimi i qendrave ditore për personat me aftësi të kufizuar dhe për moshën e tretë në 
Njësitë Administrative, pasi ato ekzistuese në qytetin e Durrësit janë shumë larg dhe të 
pamjaftueshme për të përmbushur nevojat e komunitetit. 

● Ngritja e shërbimeve rehabilituese afatgjata për gratë, vajzat dhe fëmijët e mbijetuar të 
dhunës në familje, të cilat ofrojnë jo vetëm strehim të përkohshëm, por edhe programe 
rehabilitimi gjithëpërfshirëse dhe të qëndrueshme.  

● Ngritja e shërbimeve sociale të lëvizshme, me staf që mund të punojë në terren dhe të 
monitorojë rregullisht mirëqenien e individëve vulnerabël, veçanërisht të të moshuarve 
që jetojnë vetëm.  

 
Prioriteti 3. Rivitalizimi i Bibliotekës Publike  

• Zhvendosja e Bibliotekës Publike të Durrësit në një vend më të përshtatshëm dhe të 

aksesueshëm për qytetarët.  

• Krijimi i bibliotekave më të vogla në Njësitë Administrative, për të përmirësuar aksesin 

dhe për të ofruar burime informacioni më të mira për komunitetin, veçanërisht për të 

rinjtë. 

 

Prioriteti 4. Hapësira publike për të rinjtë dhe grupmoshat e tjera. 

• Krijimi i hapësirave të pushimit dhe argëtimit për banorët e të gjitha moshave, me fokus 

promovimin e aktiviteteve të lira dhe të sigurta për të rinjtë, si në Durrës-Qendër ashtu 

edhe në Njësitë Administrative. 

 

Prioriteti 5. Transport publik i aksesueshëm dhe i sigurtë për të gjithë qytetarët e Durrësit. 

• Shpeshtësia e lëvizjes së autobusëve të jetë sipas intervaleve kohore të publikuara në 

faqen zyrtare të Bashkisë Durrës. 

● Të ketë vendqëndrime me sinjalistikat përkatëse aty ku mungojnë, si p.sh.: Njësia 

Administrative Sukth, linja e Universitetit “Aleksandër Moisiu”. 

● Afishimi i orareve në vendqëndrimet e autobusëve, në Durrës-Qendër dhe në të gjitha 
Njësitë Administrative. 

● Kohëzgjatja e orarit për lëvizjet e autobusëve edhe pas orës 17:00 për Njësitë 

Administrative. 

 

 



                                                           

 

 

PRIORITETE TË TJERA  

Prioriteti 6. Nxitja e zhvillimit të qëndrueshëm vendor  
● Zhvillimi i programeve të dedikuara, që synojnë promovimin e krijimit të bizneseve të reja, 

me fokus të veçantë në fuqizimin e grave dhe të rinjve.  
● Konsiderimi për krijimin e lehtësirave fiskale, që synojnë veçanërisht bizneset e krijuara 

nga gratë dhe të rinjtë. 
 

Prioriteti 7. Shkollat, kopshtet dhe çerdhet 

• Funksionimi i sistemit të ngrohjes në disa shkolla pas rindërtimit/rikonstruksionit të tyre, 

si shkolla 9-vjeçare dhe e mesme artistike "Jan Kukuzeli" dhe shkolla 9-vjeçare "Bajram 

Curri". 

• Ngritja e kopshteve dhe çerdheve në Njësitë Administrative Sukth dhe Rrashbull, pasi 

objektet ekzistuese shkollore nuk ofrojnë infrastrukturë të përshtatshme dhe ndodhen 

shumë larg për të akomoduar të gjithë fëmijët e zonës.  

 
Prioriteti 8. Infrastruktura rrugore 

● Shtrimi dhe rehabilitimi i rrugëve kryesore (Lagjja nr.7; Lagjja nr. 8; Xhafzotaj-Rrashbull). 
● Shtrimi dhe rehabilitimi i rrugëve dytësore (Lagjja nr. 5; Lagje nr. 7; Lagjja nr. 13, fshati 

Kullë, Njësia Administrative Sukth). 
● Rregullimi i trotuareve dhe përmirësimi i sinjalistikës (Rrashbull-Xhafzotaj). 

● Vendosja e ndriçimit në rrugët dytësore (Lagjja nr. 13; Rrashbull-Xhafzotaj). 

 

Prioriteti 9. Pastrimi dhe mirëmbajtja  

● Shtimi i numrit të koshave të mbeturinave dhe i shpeshtësisë së mbledhjes së tyre (Njësia 

Administrative Sukth dhe Rrashbull). 

● Pastrimi dhe dezinfektimi në mënyrë të rregull i kazanëve të mbetjeve në Durrës-Qendër 

dhe në të gjitha njësitë administrative.  

● Vendosja e koshave të posaçëm për mbetjet e peshkut në zona si: rruga "Taulantia", për 

të trajtuar ndotjen e shkaktuar nga mbetjet e restoranteve gjatë stinës së verës. 

 

Prioriteti 10. Garantimi dhe aksesi në ujë të pijshëm dhe të konsumueshëm 

● Furnizimi i rregullt me ujë të pijshëm për banorët e Njësisë Administrative Sukth.  

● Adresimi i problemit të përmbytjeve të shkaktuara nga bllokimet në kanalizimet e ujërave 

të zeza. Bashkia duhet të prioritizojë ndërhyrjet, që synojnë përmirësimin e sistemit të 

kanalizimit në Njësitë Administrative Sukth dhe Rrashbull.  

 
 
 



                                                           

 

Rrjeti “Përballja e Ofertave Politike – POP”, 
synon të rrisë debatin publik dhe informacionin te qytetarët si dhe orientimin e platformave drejt nevojave 

dhe prioriteteve të tyre. Përmes aktiviteteve projekti synon të forcojë demokracinë shqiptare, duke nxitur 
transparencën dhe llogaridhënien. Përballja e Ofertave Politike - POP, është një nismë  e rrjetit të organizatave të 
shoqërisë civile shqiptare mbështetur nga “Olof Palme International Center” dhe “National Endowment for 
Democracy.” Anëtarët e Rrjetit POP janë organizatat si më poshtë: 

• Qendra “Aleanca Gjinore për Zhvillim”, Tiranë;  

• Qendra për Zhvillimin e Shoqërisë Civile, Durrës;   

• Qendra Rinore Vlorë,  

• Shoqata për Integrimin e Zonave Informale, Kamëz; 

• Epoka e Re, Fier;  

• Intelektualët e Rinj Shpresë, Shkodër;  
 

 

• Lëvizja Rinore për Demokraci, Pukë;  

• Qendra Rinore për Progres, Kukës,  

• Rinia për Integrim, Aktivizim dhe Sensibilizim, 
Pogradec; 

• Gruaja në Zhvillim, Korçë; 

• Hapa të Lehtë, Vau i Dejës; 

• Tjetër Vizion, Elbasan  
 

 


